
Programi i Gjuhës dhe Letërsisë Gjermane mëton të formojë profesionistë me aftësi të 

avancuara gjuhësore, komunikative, pedagogjike, përkthimore, ndërkulturore, të gatshëm 

të kontribuojnë në mënyrë efikase në sektorë të ndryshëm të tregut të punës në Kosovë, 

në hapësirën gjermanofolëse dhe në kontekste të tjera ndërkombëtare. 

Në përputhje me objektivat e programit, ky dokument ofron një pasqyrë të mundësive të 

punësimit për të diplomuarit tanë.  

 

Të dhënat janë mbledhur përmes: 

-takimeve me Bordin Këshillëdhënës Industrial (BKI) të Fakultetit të Filologjisë, 
-të dhënave nga Qendra e Alumni, 
-analizës së kërkesave të tregut të punës në sektorin publik dhe privat. 
 
Perspektivat e punësimit në tregun vendor, rajonal dhe ndërkombëtar 
 
1. Mësimdhënës të gjuhës gjermane 
  -Të diplomuarit e programit janë të kualifikuar për të punuar si mësimdhënës të gjuhës     
gjermane në: 
  -arsimin fillor dhe të mesëm (publik dhe privat), 
  -shkolla të gjuhëve të huaja, 
  -institucione të arsimit të lartë, 
  -qendra trajnuese për gjuhë të huaja dhe përgatitje testesh ndërkombëtare (Goethe-
Zertifikat,ÖSD, TestDaF etj.). 
  -Aftësitë pedagogjike dhe kompetencat ndërkulturore i përgatisin studentët për role   
arsimore për të gjitha nivelet edukative. 
 
2. Përkthyes dhe interpretë profesionistë 
Programi u ofron studentëve një përgatitje të thelluar teorike dhe praktike në fushën e 
përkthimit, duke përfshirë 

- përkthim të shkruar, 
-përkthim simultan, 
-përkthim të teksteve juridike. 

Tregu i punës në Kosovë dhe rajon vazhdimisht kërkon përkthyes gjermanisht–shqip dhe 
shqip–gjermanisht për sektorin: 



• publik (ministra, komuna, gjykata), 
• privat (biznese, kompani ndërkombëtare, qendra trajnimi), 
• diplomaci dhe bashkëpunim ndërkombëtar, 
• agjenci të migrimit, punësimit dhe mobilitetit. 
 
3. Redaktorë, lektorë dhe specialistë komunikimi 
Të diplomuarit mund të angazhohen në: 
• media dhe shtëpi botuese, 
• zyra të komunikimit dhe marrëdhënieve me publikun, 
• kompani të marketingut dhe PR, 
• projekte ndërkombëtare me kërkesë për gjuhë gjermane. 
• call-Center 
Aftësitë profesionale në shkrim, redaktim dhe komunikim i bëjnë shumë të kërkuar në 
hapësirat gjermanofolëse. 
 
4. Konsulentë për politika gjuhësore, ndërkulturalizëm dhe shumëgjuhësi 
Duke marrë parasysh rolin e gjuhës gjermane në bashkëpunimin ekonomik dhe kulturor, të 
diplomuarit mund të kontribuojnë si: 
• këshilltarë në hartimin e politikave arsimore dhe gjuhësore, 
• ekspertë të shumëgjuhësisë në projekte ndërkombëtare, 
• analistë të proceseve të integrimit kulturor, 
• koordinues të programeve të mobilitetit (Erasmus+, DAAD, etj.). 
 
5. Studiues dhe hulumtues në gjuhësi, letërsi dhe kulturë 
Të diplomuarit kanë mundësi të vazhdojnë studimet në nivel MA/PhD në vendet 
gjermanofolëse dhe gjetkë, duke u angazhuar si: 
• studiues në gjuhësi gjermane (sintaksë, semantikë, pragmatikë, sociolinguistikë), 
• studiues në letërsinë gjermane dhe krahasuese, 
• hulumtues në projekte të filologjisë dhe shkencave humane, 
• bashkëpunëtorë akademikë në institucione shkencore. 
Këto perspektiva lidhen ngushtë me kompetencat analitike, teorike dhe kërkimore të 
zhvilluara gjatë studimeve. 
 
6. Specialistë në teknologjitë gjuhësore dhe inteligjencën artificiale 
Me rritjen e nevojës globale për përpunim të gjuhës natyrore (NLP), të diplomuarit mund të 
kontribuojnë në: 
• përgatitjen dhe verifikimin e të dhënave gjuhësore për sisteme IA, 
• zhvillimin e materialeve mësimore digjitale dhe edukative, 
• asistimin në zhvillimin e modeleve të gjuhës (chatbotë, aplikacione edukative). 
Kjo fushë paraqet një mundësi të re dhe në rritje për studentët me kompetenca të 
avancuara teknike dhe gjuhësore. 
 
Programi i Gjuhës dhe Letërsisë Gjermane u mundëson të diplomuarve një gamë të gjerë 
mundësish punësimi në tregun vendor, rajonal dhe ndërkombëtar, duke kombinuar 
kompetencat gjuhësore, kulturore, pedagogjike dhe teknologjike që kërkohen në tregun 
modern të punës. 
 


